
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali tal-Iskejjel Medji / Sekondarji 2022 

 

IL-MALTI BĦALA LINGWA  BARRANIJA                         IL-ĦIN: 30 minuta 
  

Il-Karta tal-Għalliema 
 

Gwida għat-Tmexxija tal-Eżami tal-Fehim mis-Smigħ  

f’Każ li Jintuża l-Iskritt. 

 

1. L-għalliema tal-Malti li se jmexxu l-eżami tas-smigħ isellmu lill-istudenti u wara 

li jitqassmu l-karti tal-eżami tas-smigħ jgħidulhom: “Bonġu. Nitlobkom biex 

tiktbu isimkom u kunjomkom fuq il-karta ta’ quddiemkom.” 

 

2. Meta l-għalliema jaraw li l-istudenti lestew, jgħidulhom: “Issa se jkollkom ftit 

ħin biex taqraw il-mistoqsijiet fis-skiet.” 

 

3. Wara tliet minuti, l-għalliema jgħidu lill-istudenti: “Issa se tinqara l-ewwel 

silta u l-mistoqsijiet tagħha. Tistgħu tieħdu xi noti u timlew it-taħriġ li 

għandkom.”  L-għalliema jaqraw l-ewwel silta u l-mistoqsijiet tagħha kollha 

b’ritmu meqjus. 

 

4. Wara li tinqara s-silta u l-mistoqsijiet, l-għalliema jagħtu 7 minuti lill-istudenti 

biex jaħdmu t-taħriġ marbut mal-ewwel silta. 

 

5. Wara l-għalliema jerġgħu jaqraw is-silta lill-istudenti: “Issa se naqralkom 

għat-tieni u l-aħħar darba l-ewwel silta. Tistgħu tkomplu taħdmu waqt 

dan il-qari.” 

 

6. Wara 3 minuti l-għalliema jgħidu lill-istudenti: “Issa se naqralkom t-tieni 

silta u l-mistoqsijiet tagħha. Tistgħu tieħdu xi noti u timlew it-taħriġ li 

għandkom.”  L-għalliema jaqraw it-tieni silta u l-mistoqsijiet tagħha kollha 

b’ritmu meqjus. 

 

7. Wara li tinqara s-silta u l-mistoqsijiet, l-għalliema jagħtu 7 minuti lill-istudenti 

biex jaħdmu t-taħriġ marbut mat-tieni silta. 

  

8. Wara l-għalliema jerġgħu jaqraw is-silta lill-istudenti: “Issa se naqralkom 

għat-tieni u l-aħħar darba t-tieni silta. Tistgħu tkomplu taħdmu waqt 

dan il-qari.” 

9. Kif l-għalliema jtemmu t-tieni qari jagħtu 3 minuti biex l-istudenti jkomplu 

jaħdmu l-karta. Wara jgħidu lill-istudenti: “Il-ħin tal-eżami spiċċa. Jekk 

jogħġobkom ieqfu mill-kitba u se niġbor il-karti. Grazzi.” 

 

10.L-għalliema inkarigati jaraw li l-karti kollha tal-eżami tas-smigħ jinġabru u l-

istudenti jistgħu jkomplu bl-eżami tal-qari u l-kitba. 

 
 

L-Ewwel Silta  -  Il-Familja ta’ Lara                                   (10 marki) 

Jisimni Lara, għandi tlettax-il sena u mmur l-iskola Sekondarja tal-Mosta. Għandi 

oħti li hi ħames snin ikbar minni u ħija l-kbir li għandu għoxrin sena. Noqogħdu 

f’dar il-Mosta ma’ ommi li hija mara tad-dar. Oħti, Marisa, qed tistudja għal 

spiżjara filwaqt li ħija jaħdem bħala pumpier. Jiena, oħti u ommi ngħaddu ħafna 

ħin id-dar imma ħija kważi dejjem xogħol. Il-familja tiegħi hija importanti ħafna 

għalija, u għalkemm xi kultant niġġieldu, naf li ma ngħaddux mingħajr xulxin. 

Taħriġ A: Immarka jekk hux VERU jew FALZ.         (4 marki) 

1. Lara għandha erbatax-il sena. VERU  /  FALZ 

2. Lara toqgħod f’appartament il-Mosta. VERU  /  FALZ 

3.  Marisa hija oħt Lara. VERU  /  FALZ 

4. Marisa u Lara ma tantx joħorġu mid-dar. VERU  /  FALZ 

 

Taħriġ B: Qabbel.          (4 marki) 

1. Lara tmur  hu pumpier. 

2. Ħu Lara  għal spiżjara. 

3. Omm Lara  l-iskola Sekondarja tal-Mosta. 

4. Oħt Lara qed tistudja  hija mara tad-dar. 

Taħriġ Ċ: Aqta’ linja taħt it-tweġiba t-tajba.          (2 marki) 

1. Ħu Lara ma tantx ikun id-dar għax ( iħobb jiddeverti / ikun xogħol ). 

2. Il-familja ( hija importanti / mhix importanti ) għal Lara. 

 

It-Tieni Silta - Għand tal-Ħaxix                                          (10 marki) 

Is-Sibt li għadda Luca mar ma’ ommu għand tal-ħaxix. Luca jmur jgħin lil ommu 

għax dejjem tagħmel xirja kbira. Fil-basket l-ewwel titfa’ l-ħaxix tas-soltu, jiġifieri: 

patata, basal, tadam u karrotti. Imbagħad iddur għall-ħaxix tal-istaġun, u daqqa 

ġġib xi pastarda jew brokkola, daqqa xi qargħa ħamra u xi kultant tixtri l-brunġiel. 

Wara tagħżel il-frott. Il-banana u t-tuffieħ jinxtraw fil-ħarifa u x-xitwa, iżda fir-

rebbiegħa u s-sajf Luca jkun aktar kuntent għax isib il-frott favorit tiegħu li huwa 

l-frawli, id-dulliegħ u l-bettieħ. 

Taħriġ A: Immarka t-tajba.                                                          (4 marki) 

1. Luca jmur għand tal-ħaxix  (a) għax jieħu gost jixtri. 

(b) biex jgħin lil ommu. 

(ċ) għax jiddejjaq id-dar waħdu. 

 

2. Fil-basket omm Luca l-ewwel 

titfa’ 

(a) l-ħaxix u mbagħad il-frott. 

(b) l-ħobż u mbagħad il-ħaxix. 

(ċ) l-frott u mbagħad il-ħaxix. 

 

3. Omm Luca dejjem tixtri (a) tadam, brunġiel u patata. 

(b) patata, brokkoli u pastard. 

(ċ) patata, basal, tadam u karrotti. 

 

4. Il-frott favorit ta’ Luca huwa (a) d-dulliegħ, il-bettieħ u l-frawli. 

(b) t-tuffieħ, il-banana u l-frawli. 

(ċ) t-tuffieħ, il-frawli u l-bettieħ. 

Taħriġ B: Immarka jekk hux VERU jew FALZ.          (2 marki) 

1. Omm Luca dejjem tixtri l-pastard u l-brokkoli. VERU  /  FALZ 

2. Luca jħobb aktar il-frott tas-sajf milli tax-xitwa. VERU  /  FALZ 

 

Taħriġ Ċ: Qabbel.          (4 marki) 

1. Omm Luca   jixtru l-banana u t-tuffieħ. 

2. Fil-ħarifa u x-xitwa  tixtri l-qargħa ħamra u l-brunġiel. 

3. Fir-rebbiegħa u s-sajf  dejjem tagħmel xirja kbira. 

4. Xi kultant omm Luca  jixtru l-frawli, id-dulliegħ u l-bettieħ. 

 

 

TMIEM IL-KARTA 


